
UUM ONLINE: Delegasi Ghazali Shafie Graduate School of Government (GSGSG) yang diketuai Dekan,
Prof. Madya Dr. Rusdi Omar telah mengadakan kunjungan hormat ke Bahagian Pembangunan Modal
Insan, Jabatan Perkhidmatan Awam, Putrajaya baru-baru ini.

Kunjungan bertujuan bagi membincangkan mengenai program Sarjana dan ljazah Kedoktoran (PhD) yang
ditawarkan oleh Universiti Utara Malaysia khususnya GSGSG kepada penjawat awam.

Kunjungan turut disertai Timbalan Dekan, Prof. Madya Dr. Badariah Haji Din, Pengarah Ghazali Shafie
Executive Enhancement Programme (GSEEP), Dr. Abd. Rahim Romle dan Penolong Pendaftar Kanan,
Mohd. Sukri Othman telah disambut oleh Pengarah Bahagian Pembangunan Modal Insan (BMI) JPA,
Dato’ Dr. Zulkapli Mohamed.

Antara perkara dibincangan adalah taklimat Program Sarjana dan PhD yang ditawarkan oleh UUM
GSGSG untuk penjawat awam, penyediaan dan pelaksanaan program untuk penjawat awam melalui
tajaan JPA dan Program Post-Doctoral untuk penjawat awam.

Selain itu GSEEP juga turut diminta oleh pihak JPA untuk mengadakan kursus eksekutif jangka pendek
kepada penjawat awam bagi meningkat kemahiran mereka di dalam menganalisis big data dalam masa
terdekat.

Dato’ Dr. Zulkapli juga menyatakan minat untuk bekerjasama dengan GSGSG dan berhasrat untuk
mengadakan kunjungan balas ke UUM bagi membincangkan lebih lanjut tentang potensi program-program
dan kursus-kursus yang ditawarkan oleh GSGSG serta dipanjangkan kepada jabatan perkhidmatan awam
yang lain.

